
UDHËZIME PËR LOTARINË E VIZAVE TË IMIGRIMIT NË SHBA PËR VITIN 2010 (DV-2010) 
 

Seksioni 203 (c) i Aktit të Imigracionit të vitit 1990 vë në dispozicion për çdo vit një maksimum prej 55,000 vizash imigrimi për 
qëndrim të përhershëm në SHBA, që përzgjidhen  në mënyrë të rastësishme prej sistemit kompjuterik të programit të 
llotarisë (DV-2010). Fletëkërkesat për programin e llotarisë DV-2010 duhet të plotësohen në mënyrë elektronike (E-DV), 
vetëm përmes faqes së internetit http://www.dvlottery.state.gov gjatë 60 ditëve të periudhës së regjistrimit duke filluar 
të  Enjëten me 2 tetor, 2008 deri të Hënën në mesditë me 1 dhjetor, 2008. Aplikimet me postë nuk do të pranohen. 
Aplikuesve ju rekomandohet që të mos presin deri në javën e fundit për të aplikuar për shkak të qasjes së madhe dhe 
vonesës që mund të shkaktohet në server.  
 

SHPËRNDARJA E VIZAVE DHE KUOTA E KUALIFIKIMIT 
 

Vizat shpërndahen në mënyrë proporcionale midis gjashtë rajoneve gjeografike duke ia kaluar numrin më të madh të vizave 
rajoneve me ritme të ulta emigrimi, dhe asnjë vizë për vendet që kanë dërguar më shumë se 50,000 imigrantë në SH.B.A. në 
pesë vitet e fundit.  Gjashtë rajonet gjeografike janë: Evropa, Afrika, Azia, Amerika e Veriut, Oqeania, Amerika e 
Jugut/Amerika Qendrore/Karaibet. Personat e lindur në vendet me “pranim të lartë” në shumicën e rasteve nuk mund të 
kualifikohen për këtë program. Vendet me “pranim të lartë” përcaktohen si vende prej të cilave Shtetet e Bashkuara kanë 
marrë më shumë se 50,000 imigrantë gjatë pesë viteve të fundit në kategoritë e ndryshme të imigrimit me bazë bashkimi 
familjar dhe punësimi. Departmaneti i Sigurisë Kombëtare llogarit numrin e imigrantëve me bazë familiare dhe punësimi që 
kanë hyrë në SH.B.A. në pesë vitet e fundit, për të identifikuar vendet që duhet të përjashtohen nga programi i llotarisë.  
Meqenëse përpara çdo progami llotarie bëhet një përcaktim i veçantë, lista e vendeve që nuk kualifikohen i nënshtrohet 
ndryshimeve për çdo vit. Për DV-2010, vendet me “pranim të lartë” janë:  Brazili, Kanadaja, Kina (të lindurit brenda Kinës), 
Kolumbia, Republika Domenikane, Salvadori, Guatemala, Haiti, India, Xhamajka, Meksiko, Pakistani, Filipinet, Peru, Polonia, 
Korea e Jugut, Britania e Madhe (përveç Irlandës Veriore) me territoret e saj të varura dhe Vietnami.  Personat e lindur në 
Hong Kong, Makao, Taivan kualifikohen për të aplikuar për programin e llotarisë së vizave. 
 

KUSHTET PËR APLIKIM 
 

Të gjithë aplikantët duhet të jenë të një kombësie që kualifikohet. Kombësia në shumicën e rasteve është e përcaktuar ne 
bazë të vendit të lindjes së aplikantit.  Megjithatë, nëqoftëse një person ka lindur në një vend që nuk kualifikohet, nëse 
bashkëshorti/-ja i saj/e tij kanë lindur në një vend që kualifikohet, atëhere një person i tillë mund të pretendojë të përdorë 
vendin e lindjes së tij/saj duke provuar që ata do të udhëtojnë njëkohësisht në Shtetet e Bashkuara.  Gjithashtu, në qoftëse 
një person ka lindur në një vend që nuk kualifikohet, por asnjë nga prindërit e tij/saj nuk ka lindur atje ose qëndruar atje në 
kohën e lindjes, atëhere një person i tillë mund të pretendojë të përdorë vendin e lindjes së një prej prindërve të tij/saj. 
Aplikuesi DUHET patjetër të ketë arsimin e mesëm ose ekuivalent, i përcaktuar në SH.B.A. si përfundimi i suksesshëm i 12 
viteve të shkollës (tetëvjeçare dhe asaj të mesme) së bashku; OSE dy vjet përvojë pune gjatë pesë viteve të fundit në një 
profesion që kërkon dy vjet kualifikim ose përvojë sipas rregullores së Departamentit të Punës të Sh.B.A. Baza e të dhënave 
që do të përdoret për këtë qëllim bëhet e qartë përmes faqes së internetit http://online.onetcenter.org/.  
Në qoftëse nuk plotësoni asnjë nga këto kushte, atëherë NUK DUHET të paraqitni kërkesë për programin e llotarisë. 
 

SI TË APLIKONI 
 

Vetëm NJË kërkesë duhet të paraqitet nga secili aplikant gjatë periudhës së regjistrimit. Paraqitja e më shumë se një kërkese 
do të rezultoj  në moskualifikimin e aplikuesit, pa marrë parasysh se kush e ka plotësuar kërkesën. Aplikuesit mund të 
plotësojnë kërkesën personalisht, por edhe persona të tjerë mund të plotësojnë kërkesën për ju. Departamenti i Shtetit do t’i 
pranojë vetëm aplikimet (E-DV) të plotësuara në mënyrë elektronike përmes faqes së internetit 
http://www.dvlottery.state.gov/ gjatë 60 ditëve të periudhës së regjistrimit duke filluar me 2 tetor, 2008 deri në mesditë me 
1 Dhjetor, 2008. Aplikimet elektronike të regjistruara me sukses do të rezultojnë me një konfirmim në ekran që përmban 
emrin e aplikuesit, datën e lindjes, shtetin dhe datën e aplikimit dhe ky konfirmim mund të shtypet.  
Aplikimet përmes postës nuk do të pranohen.  
 
Aplikimi (E-DV) do të diskualifikohet nëse nuk i përmban të gjitha fotografitë e kohës së fundit në formë elektronike të 
aplikuesit, bashkëshortit/es dhe secilit fëmijë nën moshën 21 vjeç, duke përfshirë fëmijët biologjikë dhe të adaptuar 
ligjërisht (nëse ka) edhe në rast se fëmijët nuk jetojnë me aplikuesin dhe nuk kanë për qëllim të imigrojnë, përveç fëmijëve 
që janë Shtetas Amerikan apo kanë statusin e përhershëm në SHBA. Nuk keni nevoje të dërgoni fotografi vetëm në rast se 
fëmiu është shtetas Amerikan apo ka “Green Card”. Secili aplikant, bashkëshort/e dhe fëmijë duhet të kenë një fotografi 
digjitale e cila duhet të dërgohet on-line. Nëse dështoni të dërgoni fotografi korrekte për secilin individual, sistemi DV do 
të rezultoj me moskualifikim të aplikuesit primar dhe refuzimit të të gjitha vizave në fjalë gjatë intrevistës për vizë.  
Aplikacionet do ti nënshtrohen diskualifikimit dhe refuzimit për vizë në rast se fotografitë nuk janë të kohës së fundit apo 
janë të manipuluara ose nuk i përmbushin kondidat e cekura më poshtë. 

http://www.dvlottery.state.gov/

Fotografia digjitale mund të krijohet përmes fotoaparatit digjital ose skenerit. 
Fotografitë familjare nuk pranohen; secili anëtar i familjes duhet të jetë në 
fotografi të veçantë.    
 
Fotografia digjitale duhet patjetër të jetë në formatin JPEG (Joint Photographic 
Experts Group). Fotografia mund të jetë me ngjyra apo grayscale (ngjyrë hiri); 
fotografite bardh-e-zi nuk do të pranohen. Nëse fotografia bëhet përmes 
fotoaparatit digjital, atëherë përmasat duhet të jenë 600 piksela gjatësi me 600 
piksela gjerësi dhe thellësia e ngjyrës duhet të jetë 24-bit kolor.  Fotografia 
monokrome 8-bit kolor apo 8-bit grayscale (ngjyrë hiri), nuk do të pranohet. 
Madhësia maksimale e fotografisë është 240 kilobita (240KB). 
Nëse skenoni fotografi të zakonshme, atëherë ajo duhet të ketë përmasa 2 me 2 
inça (5 cm me 5 cm) katror. Rezultati i skanimit duhet të jetë 150 pikë për inç (150 
dpi) dhe thellësia e ngjyrës mund të jetë 24 bit kolor. Rezolucioni i fotografise 

600x600 pixela. Fotografia 8bit kolor apo 8-bit grayscale (ngjyrë hiri) nuk do të pranohet. Madhësia maksimale e fotografisë 
është 240 kilobita (240KB). 
Nëse fotografitë e dërguara nuk janë sipas të dhënave të lartëpërmendura, atëherë aplikimi do të refuzohet automatikisht 
nga sistemi.  Fotografitë duhet të bëhen në mënyrë të që aplikanti, bashkëshorti/ja apo fëmijët të shikojnë direkt në 
aparatin fotografik, koka nuk duhet të jetë e ngritur shumë lart, as e ulur poshtë, as e kthyer anash dhe duhet të mbulojë 
rreth 50% të hapsirës së fotografisë. Fotografitë duhet të kenë sfond të bardhë. Nuk pranohen  fotografi me sfond shumë 
të errët. Nuk pranohen fotografi në të cilat fytyra e personit nuk është e fokusuar. Nuk pranohen fotografi në të cilat personi 
mban syze ose pajisje që do ta bënin të pamundur pamjen e plotë të fytyrës. Fotografitë e personave që përmbajnë mbulesa 
koke apo kapele mund të pranohen vetëm për rastet fetare, por vetëm në se japin pamjen e plotë të fytyrës. Nuk pranohen 
fotografi të personave me kapele të klaneve apo fiseve të cilat nuk janë fetare  nga natyra. Nuk pranohen fotografi me kapele 
dhe uniforma ushtarake, te kompanive ajrore apo kapele personale. 
 

APLIKIMI 
 

Egziston vetëm një mënyrë e vetme aplikimi për llotarinë e vizave DV-2010. Aplikuesi duhet të plotësojë formularin 
elektronik i cili mund të pranohet vetëm përmes faqes së internetit: http://www.dvlottery.state.gov/ .  Mosplotësimi i të 
gjitha kërkesave do të ketë si pasojë moskualifikimin e aplikuesit.  Nga aplikuesi kërkohet që ti plotesoj informatat e 
mëposhte në mënyre elektronike: 
1.      EMRIN E PLOTË – Mbiemri, Emri, emri i mesëm (nëse keni) Shembull:  Gashi, Leonora 
2.      DATA E LINDJES – Dita, Muaji Viti    Shembull: 15 November 1970. 
3.      GJINIA – Mashkull, Femër     Shembull: Female 
4.      QYTETI/VENDI I LINDJES     Shembull: Pristina, Kosovo 
5.      SHTETI       Shembull: Kosovo 
6.      EMRI I VENDIT TË KOMBËSISË SË APLIKANTIT KUR ËSHTË I NDRYSHËM NGA AI I VENDIT TË LINDJES. 

Nëqoftëse aplikanti do të pretendojë një kombesi tjeter dhe jo atë të vendit të tij/saj të lindjes, duhet ta qartësojë mirë 
në formular. Nëqoftëse aplikanti do të pretendojë kombësinë nëpërmjet bashkshortit/es ose prindërve, duhet ta 
qartësojë këtë në formular.   

7.      FOTOGRAFIA      Shembull: (fotografia digjitale e specifikuar më lartë) 
8.      ADRESA POSTALE: Adresa/ Qyteti/Provinca   Shembull: Rr. Nena Tereze Nr.18,  

/ Kodi postal/Shteti      10000 Pristina, Kosovo  
9.      SHTETI KU JETONI      Shembull: Kosovo 
10.    NUMRI I TELEFONIT (jo e domosdoshme)   Shembull: +381-38-111-111 
11.    E-MAIL ADRESA (jo e domosdoshme)   Shembull: UgashiLA@yahoo.com  
12.    CILI ËSHTË NIVIELI I ARRITUR ARSIMOR. Ju domosdo duhet të shënoni se cila nga këto paraqet nivelin më të lartë 
arsimor që keni arritur: (1) Arsimi fillor (vetëm) (2) Shkolla e mesme (pa titull të fituar) (3) Shkolla e mesme (me titull të 
fituar) (4) Shkollë profesionale (5) disa kurse univerzitare (6) Univerzitetin (7) shkallë të diplomimit (8)Magjistraturën (9) disa 
kurse te doktoraturës (10) Doktoraturën 
13.    STATUSI CIVIL (I/E Pamartuar/Martuar/   Shembull: e Martuar 
        Ndare/ Veje/Legalisht i/e ndare)  
14.    NUMRI I FËMIJËVE TË PAMARTUAR DHE NËN 21 VJET Shembull: 2 (two) 
15.    INFORMATAT PER BASHKORTIN/EN  (NËSE KA) - Emri i Plotë, Data e lindjes, Gjinia, Qyteti/Vendi i Lindjes, Shteti, 
Fotografia 
Mosparaqitja e bashkeshortit/es do të rezultoj në moskualifikim të vizës për aplikuesin dhe gjithë anëtarët tjerë të 
familjes. 
16.    INFORMATAT PER FËMIJË (NËSE KA)- Emri i plotë, Data e lindjes, Gjinia, Qyteti/Vendi i Lindjes, Shteti, Fotografia 

VINI RE: Emri i bashkëshortit/es duhet të paraqitet edhe nëse jeni të ndarë edhe në rast se ai/ajo nuk planifikon të emigrojë 
(emri nuk duhet te përfshihet në aplikin kur jeni legalisht të shkurorëzuar), po ashtu emrat e fëmijëve (nëse ka) duhet të 
paraqiten në qoftëse fëmijët janë nën 21 vjeç, pa marrë parasysh nëse ata planifikojnë apo jo për të emigruar, dhe pa marrë 
parasysh nëse janë fëmijë natyral, fëmijë të bashkshortit/es nga martesat e mëparshme, ose fëmijë të adoptuar më parë, 
përveq në rast se fëmiu është qytetar Amerikan apo ka Kartën e Gjelbër). Vini re se fëmijët e martuar apo mbi 21 vjeç, nuk 
mund të kualifikohen. Në qoftëse nuk paraqiten këto të dhëna aplikanti nuk kualifikohet.  
 

PËRZGJEDHJA E APLIKUESVE 
 

Përzgjedhja e aplikantëve bëhet në mënyrë të rastësishme përmes kompjuterit.  Fituesit do të njoftohen gjatë periudhës Maj-
Korrik 2009, dhe atë vetëm përmes postës së bashku me udhëzimet e mëtejshme, duke përfshirë dhe informacionin mbi 
pagesat në lidhje me procedurat e imigrimit në SH.B.A.  Personat që nuk përzgjedhen nuk do të lajmërohen fare. Ambasadat 
apo Konsullatat Amerikane nuk do të mund të japin listat e fituesve. Bashkëshortët dhe fëmijët e pamartuar nën 21 vjeç të 
përzgjedhur mund të aplikojnë për vizë që ti bashkohen fituesit (prindit). Vizat DV-2010 do të lëshohen mes 1 Tetorit, 2009 
dhe 30 Shtatorit, 2010.  Aplikantët duhet të plotësojnë të gjitha kushtet e kualifikimit për vizë sipas Ligjit Amerikan në 
mënyrë që t’u lëshohet vizë.  
Të qenit fitues në programin e llotarisë nuk do të thotë që viza do t’u lëshohet, sepse numri i aplikantëve të përzgjedhur 
është më i madh se numri i vizave në dispozicion.  Prandaj dhe aplikantët e përzgjedhur duhet të veprojnë shpejt në aplikimin 
e tyre për vizat e imigrimit.  Aplikantët të cilët ndodhen në Shtetet e Bashkuara mund të jenë të kualifikueshëm për të 
aplikuar atje për statusin e banimit të përhershëm.  Megjithatë, aplikantët e tillë duhet të sigurohen që Departamenti i 
Sigurisë Kombtare (DHS) do të mund t’i përfundojë procedurat e rasteve të tyre përpara datës 30 Shtator 2010.  Kur të gjitha 
vizat e vëna në dispozicion të këtij programi të jenë lëshuar, programi i llotarisë për Vitin Fiskal 2010 do të përfundojë.  Në 
çdo rast, të gjitha vizat e DV-2010, sipas ligjit, duhet të jenë lëshuar përpara 30 Shtatorit të vitit 2010. 
 

NJOFTIM I RËNDËSISHËM 
 

Nuk ka asnjë lloj pagese që të merrni pjesë në programin llotarisë. Qeveria Amerikane nuk ka mardhënie me asnjë agjenci 
që të zbatojë programin DV. Të gjithë ndërmjetësuesit apo të tjerët të cilët ju ofrojnë shërbim për arritjen e aplikimit për DV, 
e bëjnë këtë pa miratimin e Qeverisë Amerikane. Marja pjesë e ndërmjetësuesve të jashtëm për të përgatitur formularin DV 
është vendim i vetë aplikuesit. Formulari i plotësuar pa pagesë nga vetë aplikuesi ka shanse të njëjta përzgjedhjeje me atë që 
bëhet me pagesë nëpërmjet ndërmjetësuesit. Pranimi i më shumë se një kërkese për person do të skualifikojë aplikuesin pa 
marrë parasysh se kush e ka bërë kërkesën. 
 

A KA NDONJË RISI APO KUSHTE TË REJA NË PROCEDURAT E APLIKIMIT PËR REGJISTRIMIN E LLOTARISË?  
Për DV-2010 ju mund të kontrolloni statusin e aplikacionit tuaj duke perdore informatat nga faqja ku e keni marre 
konfirmimin. Pasiqe konfirmimi do të ju jipet vetëm një herë – dhe atë kur të aplikoni – prandaj është jashtëzakonisht me 
rëndësi që të shtypni ose te shkruani informatat e konfirmimit tuaj për perdorim të mëvonshem. Nëse e humbni këtë 
informatë ju përsëri do te merrni letër nga “Kentucky Consular Center” përmes postës duke ju njohtuar për përzgjedhje, nëse 
do të jeni të suksesshëm. Ju nuk do te merrni notifikim shtësë nëse nuk jeni përzgjedhur, por ju mund të kontrolloni këtë 
përmes internetit statusin tuaj duke përdorë informatat nga konfirmimi që e keni. Poashtu, madhësia e nevojshme e 
fotografise është rritur për DV-2010 në 600 me 600 piksela. Fotografitë e vjetra të përdorura në vitet e kaluara nuk duhet të 
përdoren për DV-2010. Vetëm fotografitë me ngjyra mund të dërgohen për DV-2010. Fotografitë bardh e zi nuk janë të 
pranueshme. 
 

A KËRKOHEN NËNSHKRIMET DHE FOTOGRAFITË PËR SECILIN ANËTAR TË FAMILJES, APO VETËM PËR APLIKUESIN PRIMAR?  
Nënshkrimet nuk kërkohen në regjistrimet e bëra elektronikisht. Mirëpo kërkohen fotografi për secilin aplikues të llotarisë, 
gjithashtu edhe për bashkëshortin(en) dhe fëmijët a pamartuar nën moshën 21 vjeç. Fotografite grupore nuk pranohen. 
Referojuni informatave te cekura me larte ne lidhje me fotografite e nevojshme. 
 

A MUNDET QË PERSONAT TË CILËT BANOJNË NË SH.B.A. TË APLIKOJNË NË PROGRAMIN E LLOTARISË DV-2010? PO, 
aplikanti mund të aplikojë për llotarinë DV-2010 edhe kur ndodhet në SH.B.A. ose në ndonjë shtet tjetër. 
 

A MUNDET QË NJË BASHKËHORT DHE NJË BASHKËSHORTE TË BËJNË APLIKIME TË VEÇANTA? Po, secili prej tyre mund të bëj 
nga një aplikim të veçantë. 
 

CILËT JANË ANËTARËT E FAMILJES QË DUHET TË PËRFSHIJË NË APLIKIMIN E LLOTARISË? 
Ju duhet të përfshini bashkëshortin(en) tuaj dhe të gjithë fëmijët-natyral, si dhe të gjithë fëmijët ligjërisht të adoptuar ose të 
bashkëshortit(es), që janë të pamartuar dhe nën moshën 21 vjeç (përveç fëmijëve që kanë shtetësi amerikane, ose që kanë 
rezidencë ligjore të përhershme), edhe në qoftë se ju nuk jeni më i martuar ligjërisht me prindërin e fëmijës, edhe në qoftë se 
bashkëshortja apo fëmija nuk banojnë me ju apo nuk do të emigrojnë me ju duhen përfshirë. Vine re se fëmijët e martuar 
dhe fëmijët mbi moshën 21 vjeç nuk mund të përfshihen sepse nuk kualifikohen për programin e llotarisë amerikane DV-
2010. Në qoftë se nuk i përfshini të gjithë fëmijët, që janë të pranueshëm, do të rezultojë në s'kualifikimin e aplikantit 
principal dhe refuzimin e vizës për të gjithë pjestarët e familjes që aplikojnë në kohën e intervistës për vizë. 
CILAT JANË KËRKESAT PËR EDUKIMIN DHE EKSPERIENCËN E PUNËS?  



Ju duhet të keni OSE një edukim shkollor të mesëm ose të barabartë, të përcaktuar si 12-vjet edukim fillor dhe të mesëm të 
përfunduar plotësisht (pra të vërtetoni me bindje që keni mbaruar 12-vjet shkollë të plotë); OSE të keni 2-vjet eksperiencë 
pune brënda 5-viteve të shkuara në një punësim që kërkon të paktën 2-vjet trajnim ose eksperiencë për të ushtruar. Për të 
përcaktuar eksperiencën e kualifikueshme të punës do të përdoret Baza e të Dhënave të Departamentit Amerikan të Punës 
O*Net OnLine. 
 

A MUND TA RUAJ FORMËN ON-LINE NË MËNYRË QË TA PLOTËSOJË PJESËRISHT E PASTAJ MË VONË TA PLOTËSOJ TËRSISHT 
Jo, kjo nuk mund të bëhet. Forma elektronike eshte e dizajnuar në atë mënyrë që të plotësohet dhe të dërgohet në të njëjtën 
kohë. Mirëpo, pasiqë formulari elektronik i ka dy pjesë, edhe për shkak të mundësisë së pengesave siç është p.sh. ngadalsimi 
i rrjetit , programi E-DV është i dizajnuar në atë mënyrë që të lejoj mundësi kohore deri në 60 minuta mes kohës së 
shkarkimit të aplikacionit dhe pranimit elektronikisht të të dhënave të aplikacionit. Kjo dmth se nëse kanë kaluar 60 minuta 
pas dërgimit të pjesës së parë të aplikacionit tuaj dhe pjesa e dytë e aplikacionit nuk është kompletuar me të gjitha 
informatat dhe rrjedhimisht nuk është pranuar i plotë në mënyrë elektronike, informatat që veq janë të dërguara do të 
fshihen. Kjo është bërëe me të vetmin qëllim që sistemi mos ta interpretoj aksidentalisht si duplikat nga të dhënat gjysmake 
që janë dhënë më herët. Për shembull, po e marrim qe aplikuesi, gruaja e tij dhe fëmiu e kanë plotësuar aplikacionin në E-DV 
dhe e kanë dërguar elektronikisht pjesën e parë (Entry Form Part One) dhe atëherë e pranojnë pjesën e dytë të aplikacionit 
(Entry Form Part Two), por ja që ndodhë vonesa në plotësimin dhe dërgimin e pjesës së dytë për arsye si p.sh. fotografia e 
fëmiut nuk gjendet fare. Kjo familje ka në disposición 60 minuta ta gjej dhe ta dergoj pjesën e dytë të aplikacionit (Entry Form 
Part Two). Mirëpo nëse ndodhë që pjesa e dytë e aplikacionit të dërgohet më vonë se 60 minuta, atëherë aplikuesi do të 
njohtohet se duhet të riaplikojë nga e para duke e përfishirë pjesën e parë dhe të dytë. Në mënyrë që të mos keni probleme 
të tilla, ju rekomandohet që para se te aplikoni elektronikisht të verifikoni se i keni te gjitha informatat e duhura në 
dispozicion në mënyrë që aplikimi të jetë i suksesshëm. 
 

KUR FOTOGRAFIA DIGJITALE NUK ËSHTË KONFORM KONDITAVE TË TË PËRSHKUARA MË LARTË, SISTEMI DO TA REFUZOJ 
APLIKACIONIN NË MËNYRË AUTOMATIKE DHE DO TA NJOHTOJ DËRGUESIN. A DO TË THOTË KJO SE UNË MUND TË 
RIAPLIKOJ PËRSËRI? 
Natyrisht se mund të riaplikoni, sepse aplikacioni i juaj është refuzuar automatikisht, në fakt nuk është konsideruar fare i 
dërguar përmes E-DV-së, d.m.th. nuk është numruar si aplikacion i dërguar dhe për këtë nuk dërgohet fare konfirmim. Nëse 
egziston problemi i fotografive digjitale të dërguara të cilat nuk janë konform konditave që kërkohen, aplikacioni 
automatikisht refuzohet nga E-DV web faqja. Mirëpo, koha që kalon nga refuzimi deri te pranimi i atij refuzimi nga aplikuesi, 
është e paprashikueshme për arsye të natyrës së Internetit. Mirëpo egziston mundësia që problemi të mund të rregullohet 
nga vetë aplikuesi, në atë mënyrë që pjesa e parë dhe e dytë (Form Part One or Two) të dërgohen në 60 minutat vijues. 
Përndryshe procesi i aplikimit duhet të përsëritet nga e para. Në fakt aplikuesi mund të provoj të dërgoj aplikacionin 
elektronikisht për aqë herë sa është e domosdoshme deri në kompletimin e aplikacionit dhe pranimin e konfirmimit.  
 

A DO TË DËRGOHET MENJËHERË KONFIRMIMI ELEKTRONIK ME NJOHTIM SE APLIKACIONI E-DV ËSHTË PRANUAR 
ELEKTRONIKISHT? 
Përgjegja nga web faqja e cila dërgon konfirmimin e pranimit të suksesshëm të një E-DV aplikimi, bëhet në mënyrë 
automatike. Mirëpo, sa kohë do ti duhet konfirmimit të arrijë deri te dërguesi është e pararashikuar për shkak të vetë natyrës 
së internetit. Nëse kanë kaluar shumë minuta nga koha që keni shtypur pullën “SUBMIT”, do të ishte e udhës që përsëri të 
shtypni pullën “SUBMIT”, për arsye se ende nuk e keni pranuar konfirmimin nga sistemi. Në faktë aplikuesi mund të provoj të 
dërgoj aplikacionin elektronikisht për aqë herë që është e domosdoshme deri në kompletimin e aplikacionit dhe pranimin e 
konfirmimit.  
 
SI DO TË ZGJIDHEN APLIKIMET FITUESE? Të gjitha aplikimet do të numërohen nga kompjuteri. Mbas përfundimit të 
periudhës së regjistrimit, një kompjuter do të zgjedhë rastësisht aplikimet e pranuara sipas rajonit gjeografik. Brenda secilit 
rajon, aplikimi i parë i zgjedhur rastësisht do të jetë rasti i parë i regjistruar si fitues, aplikimi i dytë i zgjedhur rastësisht do të 
jetë rasti i dytë i regjistruar si fitues, e kështu me rradhë. Pasi të jetë përzgjedhur një aplikim si fitues, atëherë aplikantit do t'i 
dërgohet një njoftim me anë të postës nga Qendra Konsullore në Kentucky, e cila do të përmbajë udhëzimet mbi aplikimin 
për vizë. Kjo Qendër do të vazhdojë të ndjekë rastet e atyre që kanë fituar deri sa ata të udhëzohen që të paraqiten për 
intervistën e aplikimit të marrjes së vizës në zyrën konsullore përkatëse. 
 

A DO TË NJOFTOHEN APLIKANTËN QË NUK KANË FITUAR? Jo, Aplikantët që nuk kanë fituar nuk do të njoftohen në asnjë lloj 
mënyre. Vetëm fituesit do të njoftohen me anë të postës brenda pesë deri në shtatë muaj mbas mbarimit të regjistrimit të 
aplikimeve. Pra çdokush që nuk do të marrë njoftim me anë të postës brenda ketyre muajve do të thotë që nuk e ka fituar 
llotarinë. 
 

CILA ËSHTË MOSHA MINIMALE E APLIKANTIT PËR TË APLIKUAR PËR LLOTARINË DV-2010? Mosha minimale për të aplikuar 
është 18 vjeç. 
 

A KA NDONJË PAGESË PËR PROGRAMIN E LLOTARISË DV-2010? Nuk ka pagesë për të plotësuar formularin elektronik të 
aplikimit në programin e llotarisë DV-2010. Vetëm në rast se aplikanti fiton, atij/asaj do t'i dërgohen udhëzime të veçanta për 
çmimin e aplikimit për marrjen e vizës në ditën e intervistës.  


